Levol 3 Ki mesej fo parents 
Infomesin fo helpem iu wetem planing lo Alet Levol 3
Niu Zilan bae muv lo Alet Levol 3 lo 11:59pm lo Mande 27 Eprel.
Bae iumi kontiniu fo waka tugeda olsem wanfala kadere fo stopem hae risk blo transmisin blo COVID-19 fo kontiniu.
Tugeda, iumi save duim diswan
Bae iumi lo Alet Levol 3 from Tiusdei 28 Eprel. Gavman bae hem rivium disfala alet levol ia lo 11 Mei. Iumi bae still garem samfala ristriksins lo olketa samfala samting iumi save duim anda lo alet levol 3. Evriwan wea save waka from hom, iufala gohed waka from hom. olketa pikinini en iang pipol wea save lane from hom iufala gohed lane from home en stap home.
Sapos iu no go lo waka, skul, dium eksasaes o getem olketa isensol tings olsem fud (inkludim tekawe), den iu shud stap hom.
Alert Level 3 – covid19.govt.nz 
Diswan hem barava salenjing taems fo iumi evriwan. Nomata olsem, tugeda, iumi save go tru diswan. Stap konekt, en mas kaen lo iu seleva en lo adas. Olketa Eli Lening sevis, skul or Kura en Ministri blo Ediukesin, bae duim evri samting fo sapotim iu en olketa pikinini blo iu lo disfala taem.
Stap hom, stap fo lane 
Tings olsem fizikol distensing en limitim kontakt lo pipol wetem eksten babol blo iu, olketa stil pat lo pablik helt respons lo COVID-19. Anda lo Alet Levol 3 olketa pikinini en parents shud waka en lane from hom. 
Olketa pikinini save kontiniu fo lane tru Hom Lening TV, lening from hom had paks, en tru Lening from Hom en Ki te Ao Marama websaet.
https://learningfromhome.govt.nz/pacific-communities/solomon-islands

Tisa blo pikinini blo iu nao bae lidim lening blo pikinini blo iu, en hem tu bae patna lo lening from hom. Olketa pikinini bae kontiniu fo garem sapot olketa nidim sapos tisa blo olketa faedem eni gaps lo lening blo olketa. Stap konekt wetem olketa tisa blo pikinini blo iu en letem olketa save sapos iu garem eni konsens.
Eli Lening sentas en skuls bae open fo olketa wea nid fo riten go lo waka.
Mifala save dat samfala parents en keagiva nid fo go baek lo waka. Samfala parents maet no garem ada sapot fo helpem olketa pikinini fo save gohed lane lo home.
Olketa Eli Lening senta en skul bae open fo olketa pikinini en iang pipol kasem Yia 10. Diswan hem fo sapotim familis wea nid fo go baek lo waka aotsaed lo hom. Iang pipol lo Yia 11-13 bae kontiniu fo lane from hom.
Eli lening senta, skul o kura blo pikinini blo iu olketa waka wetem Ministri blo Ediukesin en pablik helt ofisols fo meksua evri pikinini kontiniu fo garem akses lo lening en ediukesin save oparet seif wetem olketa pablik helt gaedlaens.
Afta-skul sevises bae no avelabol yet anda Alet Levol 3. Samfala skuls or sentas bae no open yet so bae olketa kontaktim iu fo letem iu save lo plans blo olketa.
Skuls en sentas nid fo save aboutem olketa pikinini wea atendim senta, skul o kura en olketa wea nidim transpot. Olketa bae laek fo save sapos olketa pikinini blo iu nid fo go baek lo skuk o eli lening senta bikos iu bae go bak waka. Bae olketa kontaktim iu so plis iu mas respond kuiktaem fo helpem olketa fo duim planing blo olketa.
Sapos pikinini blo iu bae hem go baek fo atendem skul, bae hem difen lelebet nao distaem. Bae hem no save go baek lo sem klasrum o garem sem tisa en stat en finis taems blo skul bae seij tu. 
Olketa Public Helt ofisols sei eli lening, skuls en kura kasem Yia 10 olketa seif fo open lo Alet level 3, bikos envaeroment blo olketa save kontrolem. Diswan hem minim fizikol distensing, stret haegin en kontakt tresing olketa meksua hem mas hapen.
Alert Level 3 information on education – covid19.govt.nz
https://education.govt.nz/assets/COVID919-files/Alert-Level-3-FAQs-Solomon-Island-Pijin.docx

Watsim moa: Vidio sesin wetem Dr. Ashley Bloomfield
https://livestream.com/accounts/26834806/events/9097573/videos/204903850/player
[bookmark: _GoBack]Olketa pikinini en iang pipol wea garem haea risk fo save siki tumas from COVID-19 shud stap hom en kontiniu fo lane from hom.
Plis stap rijinol. You onli save travel bituin rijins sapos iu go fo waka or tekem pikinini lo skul.
Stap hom sapos iu or pikinini blo iu siki. Sapos pikinini blo iu hem go lo skul o go lo senta en hem siki bae olketa sendem hem baek hom. No iusim pablik transpot sapos iu or pikinini blo iu siki, o sapos iu waitim rezolt blo COVID-19 test, o sapos olketa bin askem iu fo self-aesolet.
Sapos pikinini blo iu hem lo tesari ediukesin
Anda lo Alet Levol 3 olketa tesari ediukesin fasilitis bae onli open fo lelebet aktivitis nomoa. Most stiudents bae kontiniu duim distens lening.
Alert Level 3 information on education – covid19.govt.nz

Parens tu olketa nid fo plan
Iu nao save gud wat hem waka gudfala fo olketa pikinini blo iu, helt en welbing blo famili blo iu. Anda lo Alet levol 3 iu save extendim babol blo iu bata mas keepim smol en tait. Tekem pipol wea save sapotim iu lo waka en save supavaesim lening from hom.

Cheklist fo olketa parens fo pripea fo Alert Level 3 
Parens tu olketa nid fo plan 
Iu nao bae save wat hem waka gudfala fo olketa pikinini blo iu, helt en welbing blo famili blo iu. Anda lo Alet levol 3 iu save extendim babol blo iu bata mas keepim smol en tait. Tekem pipol wea save sapotim iu lo waka en save supavaesim lening from hom.
Kip seif:
· Stap hom sapos iu o pikinini blo iu siki. Pikinini wea siki den araev lo skul o senta bae olketa sendem baek hom.
· Pikinini wea hem at-risk shud lane from hom.
· No iusim pablik transpot sapos iu o pikinini blo iu siki.
Searem responsibiliti:
· Kontiniu fo waka en lane from hom sapos iu save duim olsem
· Sapos iu go baek lo waka:
· [bookmark: _heading=h.gjdgxs]Kipim babol blo iu smol. Tekem in famili memba wea save sapotim you taem iu go waka or wea save supavaesem olketa pikinini blo iu fo lane from hom.
· Onli inkludim olketa pipol wea bae save kipim iu en olketa seleva seif.
· Sapos pikinini blo iu nid fo riten lo skul, skul blo iu nid fo plan. Bae olketa kontaktim iu fo:
· Konfemim wat taem skul o senta bae ri-open.
· Konfemim atendens blo pikinini blo iu.
· Konfemim sapos iu nid fo iusim pablik transpot.
· Konfemim pik up en drop of taems.
· Sekem weda pikinini blo iu hem nidim fo tekem kakai fo lans o snak 

Sapos iu sendem pikinini blo iu go baek  lo skul o go baek lo eli lening:
· Gudfala haegin hem impotent
· Rimaendim pikinini blo iu, hem mas folom gud haegin praktisis - wasim en draem hans olowe, kof lo elbo, no tasim feis blo olketa seleva en usim han sanitaeza.
· Letem pikinini blo iu save dat bae hem lukim staka klining nao bae duim lo skul en klasrums blo hem 
· Tok wetem pikinini blo iu abaotem impotent ting fo no searem eni kakai o drink wetem nara pikinini moa lo skul
· Sapos pikinini blo iu askem iu abaotem nara pipol olketa wearem mask, letem hem save dat samfala pikinini en iang pipol sius fo wearem mask bikos hem pat lo kalsa blo olketa, o olketa laek praktisim gud haegin so olketa wearem mask olowe. Enkarejim pikinini blo iu fo rispektim wanem adas sius fo duim. 
· Taem go lo skul or senta graon:
· Eksplenem lo pikinini blo iu wae nao hem impotent fo olketa mas araev lo skul en livim skul graons lo seten taem olketa givim hem.
· Sapos iu dropem of pikinini blo iu lo skul,  letem olketa save dat bae iu dropem olketa of en olketa bae go insaed lo skul graons selava. Eksplenem lo olketa dat skul or senta onli alaom isensol vizitas nomoa fo go insaed lo skul graon.
· Tok wetem pikinini blo iu abaotem 1 mita rule  insaed lo skul transpot.
· Eli Lening or skul bae no sem sem.
· Tok tok lo pikinini blo iu abaotem skul babols. Letem olketa save dat olketa bae no save go baek lo usol klasrum blo olketa. Olketa maet usim diferen klasrum en stap wetem samfala diferen pikinini moa distaem.
· Letem pikinini blo iu save klasrums blo olketa maet set up lo narafala wei moa.
· Letem olketa save dat insaet lo klasrum, olketa bae sidaon lo sem ples itch dei olketa atendim skul (no eniwan moa bae save iusim sea blo olketa taem olketa no go lo skul) en diswan hem impotent (fo kontakt tresing). 
· Toktok lo olketa abaotem skul babol ruls - 1 mita fizikol distens, washim hans olowe, en stap kuaet lo babols blo olketa en no mix wetem nara skul babols.

· Rimaedim pikinini blo iu fo stap 2 mitas farawe from nara pikinini wea no from skul babol blo hem.
· Letem olketa pikinini save ebol fo konekt lo onlaen wetem usol klas olsem pat lo 
· Rimaedem olketa dat pleigraons bae no iusim fastaem.
· Letem pikinini blo iu save dat 2 mita rul hem aplae lo eni fizikol ediukesin o brektaem aktivitis olsem spots. 

Sapos pikinini kontiniu lening from hom:
· Tisa blo pikinini blo iu bae lidim lening from hom. So stap konekt wetem olketa fo iu save wat nao olketa pripearem fo dei o wiki ia.
· Sekem Home Learning TV | Papa Kainga TV sedjols. Tek not lo olketa taems lo segmen wea pikinini blo iu hem intres lo hem. Channel hem free to air, lo TVNZ channel 2+1 en lo TVNZ on Demand, en lo Sky Channel 502
· Sapos posibol, planem dei o wiki wetem pikinini en famili. Konsidam:
· wanfala famili rutin
· wat evriwan bae duim tugeda or wat bae duim seleva

· Stap konekt wetem tisa blo pikinini blo iu en letem hem save sapos iu garem kuestin o konsen

Fo parens en famili membas wea sapotim lening blo olketa pikinini:
· Sekem Talanoa Ako redio program sedjol en program sesons.  https://learningfromhome.govt.nz/pacific-communities/talanoa-ako-radio.           Tek not lo taems blo sesons fo pasifik langus blo iu. Tiun in, daonlodim App o lisen onlaen lo 531pi o watsim laev strim lo Pacific Media Network (PMN) langus lo Facebook peijes.  
Rimemba fo stap hom, mas kaend, en serem responsibiliti wetem adas. kontiniu fo sapotim lening from hom sapos iu save duim, en stap tugeda. Iumi wanfala tim blo 5 milion, en iumi bae go tru diswan tugeda.
Alert level 3 FAQs
https://education.govt.nz/assets/COVID919-files/Alert-Level-3-FAQs-Solomon-Island-Pijin.docx

Vizitim Covid-19 FAQ peij fo olketa mein kuestin en responses wea save helpem iu lo planing blo iu
Staka infomesin bae avelabol
Olketa Riginol staf bae kontiniu fo sapotim skuls en sentas fo divelopem plans blo olketa. Diswan inkludim sapot fo provaedem infomesin lo olketa parens en keagiva, en infomesin kampen akros brodkast, onlaen en redio sanols.


Disfala peij, Gavman COVID-19 websaet en ediukesin websaet hem apdetim olowe olketa letest infomesin, plis meksua iu sekem:
Government Covid-19 website
Ministry of Education Covid-19 page

